
  سلام عليكم ورحمة الله وبركاته. شبابنا وبناتنا تخيلي لو عملت فيديو او انت نزلت بوست وخدت خمسة مليار مشاهدة. خمسة مليار مشاهدة يا شباب الواحد يعمل فيهم ايه دول ؟ فيه شباب لو خد مليون مشاهدة على مقطع وعلى بوست نزله بيطير من الفرح. سواء بوست ديني او دنيوي. على فكرة

  يا جماعة فيه بنات على التيك توك بتعمل مصايب وبتلبس مصايب وبترقص بطريقة كارسية عشان تاخد مشاهدات. فيه شباب بيعمل كوارس يا جماعة عشان ياخد مشاهدات في شباب بيصور نفسه وهو بيقع في اكبر الكبائر بيشرب خمرة بيشرب زنا عشان ياخد مشاهدات. فيه ناس تعس عبدالله

  تعس الانسان اللي كل قضيته انا هاخد كم لايك على البوست اللي نزلته. كل شوية يدخل انا اخد كم لايك على الفيديو اللي عملته او على الكلمة اللي قلتها او على التعليق اللي كتبته يا جماعة تعس عبد الله خمسة مليار مشاهدة ده دي الدنيا. قال البشر بالملايين يا شباب. ولكن

  يمكن الملايكة بالمليارات. عشان كده اول افق عايزين نعلى ليه؟ مشاهدة السماوات لنا. هو الملايكة ممكن تتفرج علينا والملايكة تعجب مننا وتعجب بنا زي الاعجابات بتاعة اللايكس بتاعة الفيسبوك كده الرسول عليه الصلاة والسلام يقول عليك حديس سابت عن النبي عليه الصلاة والسلام حسن عن الرسول عليه الصلاة والسلام

  عليك بتلاوة القرآن وذكر الله فانه نور لك في الارض. وذكر لك في السماء. الملايكة في السماوات اتفرج عليك وانت بتقرأي القرآن. بتتفرج عليك وانت قاعد بتذكر الله. بتتفرج عليك وانت بتقومي الليل. يعني انت لو قمت الليل النهاردة هتاخدي مليارات اللايكات

  لان ملايكة السماوات بالمليارات انما بشر الارض بالملايين. فاقصى حاجة تاخديها في الارض مليون. اتنين مليون لايك. ولكن السماوات اطهر المخلوقات اللي بتعبد ربنا ليل نهار لو هي اللي اتفرجت عليك عشان كده ابن رجب الحنبلي نقل عن كعب الاحبار بسنده ان كعب الاحبار بيقول ان اهل السماوات

  ملائكة السماوات تنظر الى اهل قيام الليل كما تنظرون الى نجوم السماء. يعني وانت بتصلي قيام ليل مليارات الملايكة في السبعة بتنزر اليك. زي ما انت بتنظري على نجوم السماء كده تبقي نجمة من نجمات الارض. يعني تخيلي ممكن ربنا يكشف الارض الملايكة السماوات بالليل

  عشان يباهي بك يا اللي بتقومي الليل وبيك يا اللي بتقوم الليل ملايكة السماوات. فتاخدي مليارات الليكات من اهل السماوات لايك يعني اعجاب. يعني يعني الاعلى بقى من كل ده. اللي اعلى من كل ده. عجب الله من صانعكم الليلة بضيفكما. لما اتنين

  الصحابة ضحوا باكل ولادهم وعشوا الضيف بتاع رسول الله صلى الله عليه وسلم. الرسول قال عجب الله من صنيعكما. يعني يا شباب مش بس قيام الليل اللي اللي بيخلي الملايكة

  كتعجب منك ولا ولا ذكر الله ده كمان الشهامة. ده كمان الاخلاق ده كمان الرجولة ده كمان المواقف. يعني ولا يسوى نظر اي حد في الكون كله بجانب نزر الله لك. وان ربنا يعجب منك. وانك تعملي حاجة ربنا من فوق سبع سماوات يعجب منها ويحبك بسببها

  ويرضى عنك بسببها. خمسة مليار لايك على وجه الكرة الارضية لا يساوي شيء. ان ملكة السماء الدنيا بس اللي بيبقوا في ليلة القدر اكثر من عدد الحصى في الارض اكتر من عدد حبات الرمل في الارض. الملايكة مليارات المليارات المليارات. تخيلي بقى لو وضع لك القبول في السماء بسبب

  طب قيامك لليل ذكرك لله تلاوتك للقرآن. الارض ايه الارض وايه البشر؟ ولايكات البشر ممكن واحد بيديها لك وهو غافل اصلا. واحدة بتديها لك وهي نايمة حد يدارك يعني هو مش قصده حد يكون اصلا ما يستاهلش انك تفرحي ان هو اعجب بحاجة انت عملتيها. انما لايكات انما اعجاب ملائكة

  في السماوات ان تعجب منك ملائكة السماوات تاني. عليك بقيام عليك بتلاوة القرآن وذكر الله فانه نور لك في الارض. ربنا ينور لك قلبك وبصيرتك امسكي وشك ، وذكر لك في السماء. يبقى تبقي مشهورة بين ملايكة السماوات السبع. مش مشهورة على اليوتيوب. مش مشهورة على الانستا ، مش مشهور

  على التيك توك مش مشهور على الفيس مش مشهور على السوشيال ميديا. ما انتيش نجمة من نجمات الميديا تبقي مشهورة في السماوات السبع. وذكر في السماء مين هياخد مليارات اللايكات الليلة من ملكة السماوات؟ مين الليلة؟ ملايكة السماوات هتحبه وربنا يضع القبول له في الارض بسبب اعمال

  بسيطة ولكن عند ربنا كبيرة. وعند ملايكة السماوات كبيرة تعس عبد الله. اوعى تعصي ربنا عشان تنزل بوست تاخد به لايكات. اوعى تعصي ربنا عشان لايكات الارض اوع تعصي ربنا اوعي تطلعي فيديو على التيك توك ترقصي وتغني اغاني حرام. وبنات بتعمل مصايب عشان تاخد لايكات لايكات ايه يا جماعة

  احنا عايزين عجب الله من صنيعكما. احنا عايزين ذكر لك في السماء. يا شباب مش عايزين نراقب نظر المخلوق. عايزين نراقب نظر لانه هو اللي له قيمة في الوجود كله

